
GOUVÈNÈ CUOMO KONSEYE KONSOMATÈ YO SOU NOUVO PWOTEKSYON 
POU FANMI AN DÈY YO KI SE SIB AJAN REKOUVREMAN YO  

  
Nouvo Lwa a Egzije Ajans Rekouvreman yo pou Enfòme Manm Fanmi Sivivan yo 

Yo Pa Legalman Oblije Repeye Dèt Debitè ki Mouri yo  
  
  
Gouvènè Andrew M. Cuomo te anonse jodi a yon nouvo lwa ki limite rekouvreman dèt 
kont debitè ki mouri ak fanmi yo antre an vigè konye a. Si yon moun mouri avèk yon 
gwo dèt, ajans rekouvreman k ap chèche kolekte dèt la nan men moun ki pi pwòch li 
oswa manm fanmi yo dwe afimativman enfòme yo ke yo pa oblije legalman repeye dèt 
la. Espesyalman, okenn kreyansye ak/oswa ajans rekouvreman pa ka bay okenn motif 
ke yon moun oblije peye dèt yon manm fanmi nan yon fason ki an kontravansyon ak 
pratik ekitab rekouvreman dèt ki etabli yo.  
  
“Nouyòkè ki an dèy yo pa ta dwe sibi endiyite ak outraj nan men ajan rekouvreman san 
eskripil k ap asele yo”, Gouvènè Cuomo te deklare. “Nouvo lwa sa a mete ajan 
rekouvreman yo sou kontwòl epi kreye pwoteksyon ki rann li klè ke manm fanmi yon 
moun pa oblije peye dèt moun ki pwòch yo.”  
  
Gen rapò resan ki montre konpayi rekouvreman dèt yo eseye itilize teknik pou fè 
presyon sou fanmi yo pou peye. Pafwa, yo menm ofri konsolasyon ak manm fanmi 
defen an nan yon efò pou atire yo pou peye gwo dèt. Anba amannman an, konpayi 
rekouvreman dèt yo pa kapab bay okenn vye motif konsènan obligasyon fanmi an pou 
peye dèt la.  
  
Sekretè Deta New York la Rossana Rosado, k ap sipèvize Divizyon Pwoteksyon 
Konsomatè New York la (New York Division of Consumer Protection), te deklare, 
“Konpayi malonèt yo ap kontakte manm fanmi an dèy yo epi fè presyon sou yo pou 
peye dèt yo pa legalman dwe. Nouvo lwa sa a anpeche ajan rekouvreman yo twonpe 
konsomatè yo epi rann yo responsab pou aksyon yo”.  
  
Senatè Jamaal T. Bailey te deklare, “Endistri rekouvreman dèt la depwaye anpil efò 
pou konseye epi abize konsomatè yo jis pou yo fè lajan byen vit. Lwa sa a pral ede 
derasinen vye pratik predatè sa yo nan asire aktè san eskripil sa yo pa gen otorizasyon 
ankò pou bay okenn vye motif konsènan obligasyon yon manm fanmi pou peye dèt yon 
defen ki pwòch yo. Mwen bat bravo pou Gouvènè Cuomo paske li bay nouvo 
pwoteksyon siyifikatif sa yo pou Nouyòkè yo k ap lite finansyèman”.  
  
Manm Asanble Linda B. Rosenthal te deklare, “Apre yo fin lite ak doulè pèt yon 
pwòch, yo pa ta dwe fòse manm fanmi sivivan yo andire entimidasyon enpitwayab ajan 
rekouvreman twonpè ak predatè yo. Isit la nan New York, nou pa pral tolere kalite 
konpòtman sa yo. Manm fanmi yo pa legalman responsab pou peye gwo dèt yon manm 



fanmi defen, epi lejislasyon sa a pral ede asire ke manm fanmi ki an dèy yo konnen dwa 
yo epi pou moun pa pran avantaj sou yo nan moman lapèn yo a. Mwen di Gouvènè 
Cuomo mèsi poutèt li siyen pwojè-lwa sa a pou fè li vin yon lwa epi pwoteje konsomatè 
vilnerab yo”.  
  
Konsomatè k ap chèche pou aprann plis oswa depoze yon plent kont yon ajan 
rekouvreman san eskripil kapab kontakte Sèvis asistans Divizyon Pwoteksyon 
Konsomatè Eta New York la nan (800) 697-1220 oswa vizite 
www.dos.ny.gov/consumerprotection. Liy Asistans pou Konsomatè a ouvri Lendi rive 
Vandredi depi 08:30 am jiska 04:30 pm. Divizyon Pwoteksyon Konsomatè a sou Twitter: 
@NYSConsumer ak Facebook: www.facebook.com/nysconsumer.  

Lòt nouvèl disponib sou sitwèb www.governor.ny.gov 

